
IMIYALELO NENGCACISO   
 
1. Eli phepha lemibuzo linamaCANDELO AMANE angala:   
 
 ICANDELO A: 

ICANDELO B: 
ICANDELO C: 
ICANDELO D: 

Uvavanyo lokuqonda (30) 
Isishwankathelo (10) 
Ulwimi (60) 
Uncwadi (20) 

 

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Funda YONKE imiyalelo ngononophelo. 
 
Phendula YONKE imibuzo.  
 

Bhala icandelo NGALINYE kwiphepha ELITSHA. 
 
Krwela umgca ekupheleni kwecandelo ngalinye.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi.  

ICANDELO A: UVAVANYO LOKUQONDA    
 
UMBUZO 1    
 
ISICATSHULWA A   
 
1.1 Funda esi sicatshulwa sihamba nomfanekiso waso ngononophelo uze 

uphendule imibuzo elandelayo. 
  

 
Iinkukhu (iinkuku) zabutshintsha ubomi bukaSabina Khoza 

 
  

 
1 
 
 
 
 
 

2 
 
 
 

 
 

USabina Khoza wayeligosa leentengiso kwinkampani ethile. Loo nkampani 
yavalwa yaza yazithengisa iikhumbi zayo. ''Ndathenga iikhumbi ezisibhozo 
ndaze ndangena kwishishini leeteksi'', utsho uSabina. Waziva ediniwe 
ngumlo weeteksi. Wemka elokishini waza wathenga ifama eZuurbekom 
kufuphi naseSoweto. 
 
Ukufika kwakhe efama wancedwa ngabantu ukukhupha iimpahla emotweni. 
Aba bantu babehlala efama kaSabina. ''Bandicela ukuba ndingabagxothi 
bakuva ukuba ndingumnini (yeyakhe le fama) omtsha wefama'', utsho 
uSabina. 

3 
 
 
 
 
 
 
 

4 
 
 
 
 
 

5 
 
 
 
 

6 
 
 

USabina waba novelwano waqonda ukuba kufuneka abancede. Aba bantu 
bamcebisa ukuba afuye iinkukhu. USabina wayengazithandi iinkukhu kuba 
wayezoyika. Nangona kunjalo wathenga amantshontsho alishumi. 
Kwaqengqeleka iinyanga iinkukhu zingaqanduseli (zingabeki maqanda). 
''Ngenye imini kwafika undwendwe lwasixelela ukuba sifuye iinkunzi zeenkuku 
zodwa.'' USabina wathenga izikhukukazi wafumana noqeqesho lokufuya 
iinkukhu. Iinkukhu zona zaqala ukuqandusela amaqanda.  
 
USabina waqala ukuthengisa iinkukhu eKliptown. ''Sasichitha i-R6.50 
ekukhuliseni inkukhu nganye size sizithengise nge-R10 inye. Savuya kuba 
zathengwa zonke iinkukhu kungaphelanga neveki. Ukususela ngoko sithenge 
amantshontsho rhoqo sawakhulisa kwaye ngonyaka savelisa iinkukhu 
ezingama-50 000.'' 
 
USabina uthengisela uCheckers noSpar imifuno. Uneeprojekti ezifundisa 
abantu ubuchule bokulima umbona nemifuno. ''Ndiqeqesha abantu balapha 
kwezolimo, ukanti abanye baba ngamaqabane am kweli shishini lokulima 
nokufuya.'' 
 
USabina sele ezuze iimbasa ezininzi ngomsebenzi wakhe neziquka 
eyeFemale Farmer of the Year ngo-2003 ayifumene kwiSebe lezoLimo. Ngo-
2004 ufumene neShoprite Checkers Woman of the Year. ''Ngexesha 
leKrisimesi kulapho ndixakeka kakhulu kuze kuthi xa kuqala unyaka 
ndizikhuphe nabantwana bam siye kuzonwabisa kwihotele esemgangathweni,'' 
utshilo uSabina. 
 

[Sikhutshwe kwiBONA kaNovemba 2006 saze sahlelwa]

  

 
 Jonga kumhlathi 1.   
 
 1.1.1 USabina Khoza wayesenza owuphi umsebenzi kwinkampani 

ethile?                                                                               
 
(1) 

 
 1.1.2 USabina ulifumene njani ithuba lokuthenga iikhumbi? (1) 
 
 1.1.3 Uthenge iikhumbi ezingaphi? (1) 
 
 1.1.4 USabina wangena kweliphi ishishini ngezi khumbi? (1) 
 
 1.1.5 Nika isizathu sokuba uSabina athenge ifama eZuurbekom. (1) 
 
 Jonga kumhlathi 2.   
 
 1.1.6 Kwenzeke ntoni ukufika kwakhe efama uSabina? (1) 
 
 1.1.7 Uyavumelana okanye akuvumelani noluvo lokuba uSabina 

akazange abamkele abahlali basefama? Xhasa impendulo yakho. 
 
(2) 

 Jonga kumhlathi 3.   
 
 1.1.8 Abahlali basefama bamnika icebo lokuba afuye ntoni uSabina? (1) 
 
 1.1.9 Eli cebo ulibhale kumbuzo 1.1.8 ingaba laphumelela ekuqaleni? 

Chaza. 
 
(2) 

 
 1.1.10 USabina wayisombulula njani ingxaki yakhe yemfuyo? (1) 
 
 Jonga kumhlathi 4.   
 
 1.1.11 USabina wathengisa iinkukhu zakhe eKliptown. Wafumana imali 

(ingeniso) engakanani ngenkukhu nganye? 
 
(1) 

 
 1.1.12 USabina waziva njani ngokuthengisa iinkukhu zakhe eKliptown? (1) 
 
 Jonga kumhlathi 5.   
 
 1.1.13 Nika enye indlela uSabina azuza okanye enza ngayo imali. (1) 
 
 1.1.14 Chaza iindlela ezimBINI uSabina anceda ngazo abantu. (2) 
 
 Jonga kumhlathi 6.   
 
 1.1.15 Siqonda njani ukuba uSabina ungumntu onempumelelo? (1) 
 
 1.1.16 Umntu angafunda ntoni akucinga ngobomi bukaSabina? (1) 
 
 1.1.17 USabina uthi uyaxakeka kakhulu ngexesha leKrisimesi. Ucinga 

ukuba kutheni esitsho? 
 
(1) 

   [20] 

ISICATSHULWA B:  OKUBONWAYO   
 
1.2 Jonga kule khathuni uze uphendule le mibuzo ilandelayo. 

 1.2.1 Ngubani umnini webhayisekile? (1) 
 
 1.2.2 Ingaba uStix uziva njani ekuqaleni malunga nokukhwela le 

bhayisekile? 
 
(1) 

 
 1.2.3 UShoti ungumntu onjani?  Khetha kwezi mpendulo zilandelayo:  
 
  A 

B 
C 

Ungumntu onembeko 
Ungumntu onenyaniso 
Ungumntu ogezayo 

 
 
(1) 

 
 1.2.4 Kutheni uShoti ecela uxolo kubahlobo bakhe? (1) 
 
 1.2.5 Ngubani ophethwe yingalo? (1) 
 
 1.2.6 Ngubani obonakala esothukile kakhulu kunabanye kwibhokisi 

yesi-7? 
 
(1) 

 
 1.2.7 Ndinike esinye isizathu sokuba uStix ehlelwe yingozi. (1) 
 
 1.2.8 Mangaphi amajimbos aneempahla ezikrazukileyo kwibhokisi 

yesi-8? 
 
(1) 

 
 1.2.9 Ingaba abahlobo bakaShoti basamkele isicelo sakhe soxolo? 

Utsho ngoba? 
 
(2) 

   [10] 
 
  AMANQAKU ECANDELO A: 30 

ICANDELO B:  ISISHWANKATHELO   
 
UMBUZO 2   
 
Funda esi sicatshulwa singezantsi uze usishwankathele. Shwankathela ngezivakalisi 
ezipheleleyo okanye ngomhlathi onezivakalisi ezisixhenxe. Landela le miyalelo xa 
ushwankathela.  

  

 
2.1 
 
 
 
 
2.2 
 
2.3 

Bhala izivakalisi ezisixhenxe uthethe ngeengcebiso eziphambili phambi 
kokubukela umdlalo wesoka. Isivakalisi ngasinye masiquke ingcebiso enye 
malunga nokulungiselela ukubukela umdlalo. Yenza ezakho izivakalisi 
ungakopi ngqo. 
 
Sebenzisa ulwimi olwamkelekileyo.   
 
Shwankathela ngamagama amalunga nama-40 ukuya kuma-50.  Bhala inani 
lamagama owasebenzisileyo. 

  
 
 
(7) 
 
(2) 
 
 
(1) 

 
 OKUBALULEKILEYO PHAMBI KOKUBUKELA UMDLALO WEBHOLA 

EKHATYWAYO OKANYE ISOKA 
 
Amazwe ngamazwe ebeze kudlalela iNdebe yeHlabathi yesoka eMzantsi 
Afrika ngo-2010. Nazi izinto eziphambili ezinokujongwa ngabathandi besoka.  
 
Okokuqala: Ukuthenga amatikiti 
 
Eyona ngxaki ibangela abathandi besoka bazibone bengakwazi ukubukela 
imidlalo abayifunayo kukungathengi amatikiti ngethuba (ngexesha). Zininzi 
iindawo abantu abanokuthenga kuzo amatikiti kwaye ziyachazwa kwiTV 
nakumaphephandaba.  
 
Okwesibini: Iinkcukacha ngomdlalo 
 
Kubalulekile ukuba xa uthenga itikiti, ulazi ukuba iqela olithandayo liza kudlala 
nini okanye phi na. Oku kunceda ekubeni ungaziboni ubukela iqela 
ongalilandeliyo. Ungazifumana ezi nkcukacha kumaphephandaba. 
 
Okwesithathu: Izithuthi 
 
Kubalulekile ukwenza amalungiselelo ngethuba ngesithuthi oza kusisebenzisa. 
Qinisekisa ukuba eso sithuthi usikhethileyo sifumaneka lula, sitshiphu kwaye 
sikhuselekile.  
 
Okwesine: Isinxibo 
 
Xa usiya emdlalweni kufuneka unxibe ngokufanelekileyo. Ngoko ke qala 
ngokujonga ingxelo yemozulu kumabonakude ukuze ukhethe impahla 
efanelekileyo.   

 Okwesihlanu: Ukuhamba ngexesha 

 
Enye yezinto ezibaluleke kakhulu xa usiya kubukela umdlalo kukuhamba 
kuselithuba ukuze ufike kwangexesha kumabala emidlalo kwaye nendawo 
yokuhlala uyifumane lula.  
 
Okwesithandathu: Imali 
 
Kukwabalulekile nokuphatha imali eyaneleyo xa usiya emdlalweni ukuze ube 
nakho ukuzithengela isiselo okanye ukutya ngexesha lokuphumla. Oku kutya 
kunceda ngokukunika amandla okucula nokukhalisa ivuvuzela. 
 
Okwesixhenxe:  Ukhuseleko 
 
Ukuqinisekisa ngokhuseleko yeyona nto ibaluleke kakhulu xa uphakathi 
kwabantu abaninzi. Qinisekisa ukuba iselula-fowuni yakho isebenza kakuhle 
kwaye inazo iinombolo zabantu ohamba nabo. 
 

[Icatshulwe kwiKICKOFF magazine, Januwari 2009 yaze yahlelwa]

  

 
  AMANQAKU ECANDELO B: 10 

ICANDELO C:  ULWIMI    
 
UMBUZO 3    
 
3.1 Dibanisa ezi zivakalisi zibini zibe sisivakalisi esinye.   
 
 Umzekelo: 

Impendulo: 
Indoda ihlakula egadini. (Indoda) ityala imifuno.  
Indoda ihlakula egadini ityale imifuno. 

 

 
 3.1.1 

 
 
3.1.2 

Abahlobo bam baza kuya esitishini sikaloliwe. (Abahlobo bam) 
bathenga amatikiti.  
 
Ixhego lifunda incwadi enika umdla. (Ixhego) alithethi nomfazi. 

 
(1) 
 
(1) 

 
3.2 Bhala ezi zivakalisi zibe kwisinye.   
 
 3.2.1 

 
3.2.2 

Izinja ziyakhonkotha namhlanje. 
 
Abafundi baza kubhala ngomso. 

(2) 
 
(2) 

 
3.3 Lungisa la magama ngokulandelana kwawo (1 – 4) njengokuba uza 

kuwafumana kwidikshinari yesiXhosa. 
  

 
 Udyakalashe; -deka; uduli; isidudu (4) 
 
3.4 Yenza imibuzo eza kuhamba nezi mpendulo zilandelayo. Imibuzo yakho 

mayikhokelwe ligama elinomgca ngaphantsi. 
  

 
 3.4.1 

 
3.4.2 
 
3.4.3 
 
3.4.4 

Ndiza kubhala ngepeni. 
 
Uloliwe kamama ufike ngo-8 ebusuku. 
 
Eli qela likore amanqaku amathathu. 
 
Sikhulu isikolo sasedolophini.  

(1) 
 
(1) 
 
(1) 
 
(1) 

 
3.5 Tshatisa umfanekiso ngamnye nesenzi esifanelekileyo kwibhokisi 

engezantsi. Bhala inombolo yombuzo kunye nonobumba ofanelekileyo. 
  

 
 3.5.1 

 
 
3.5.2 
 
 
3.5.3 
 
 
3.5.4 

  

 
   

 
 

 
 
(4) 

 

A: ukuhlafuna; B: ukubhala; C: ukucela; D: ukuvuka;  
E: ukusela; F: ukurhona 



IsiXhosa Ulwimi LwesiBini Olongezelelweyo (SAL)/P1 11 DBE/Februwari – Matshi 2011 
 NSC (Gauteng)                                 

Akuvumelekanga ukufotokopa eli phepha   Tyhila iphepha 

 
 
3.6 Tshatisa umfanekiso ngamnye nesivakalisi esichanekileyo kwezi zingezantsi. 

Bhala inombolo kuphela.  
  

 
 

 

  

 
 3.6.1 

 
3.6.2 
 
3.6.3 
 
3.6.4 

Le ndoda imfutshane kunamanye amadoda. 
 
Yeyiphi indoda enganxibanga bhulukhwe ende? 
 
Le ndoda inxibe ihempe enamaqhosha amabini.  
 
Le ndoda inde ibhityile. 

(1) 
 
(1) 
 
(1) 
 
(1) 

 
3.7 Phinda ubhale ezi zivakalisi zibe kwimo elandulayo.   
 
 3.7.1 

 
3.7.2 
 
3.7.3 
 
3.7.4 

Utitshala uza kusifundisa ngomso. 
 
Intombazana iyazoba. 
 
Ndonwabile. 
 
Inkwenkwe ibidada elwandle. 

(1) 
 
(1) 
 
(1) 
 
(1) 

 
3.8 Phinda ubhale ezi zivakalisi kwixesha olinikiweyo.   
 
 3.8.1 

 
3.8.2 
 
3.8.3 
 
3.8.4 

Ibhasi iza kuhamba emva kwemini. (ixesha eladlulayo). 
 
Iqela lethu lehoki alidlali kakuhle. (ixesha elalidlula).  
 
Umama akazange acinge ngokusixelela. (ixesha langoku). 
 
Ixesha lokugoduka liyafika. (ixesha elidlulileyo).  

(1) 
 
(1) 
 
(1) 
 
(1) 

   [30] 

UMBUZO 4 
 
4.1 Fakela izalathandawo kwezi zivakalisi zilandelayo.  Bhala igama kuphela.   
 
 Umzekelo: 

Impendulo: 
Umfundi ubeke incwadi (idesika). 
edesikeni  

 

 
 4.1.1 

 
4.1.2 
 
4.1.3 

Inja yam ilele (umgangatho). 
 
Oomakhulu bathanda ukuhlala (isofa). 
 
Laa nkwenkwe isileyo yandikhaba (umlenze). 

(1) 
 
(1) 
 
(1) 

 
4.2 Izakhi ezikrwelelwe umgca ngaphantsi zibonisa ntoni kwezi zivakalisi 

zilandelayo?  Khetha impendulo echanekileyo kwezi: 
  

 
 (i)     

 
(ii)    
 
(iii) 

Isini  
 
Ukuzalana  
 
Ubukhulu 

 

 
 4.2.1 

 
4.2.2 
 
4.2.3 

Hamba uye evenkileni uthenge inkukwana. 
 
Ndithanda utitshalakazi wam wesiXhosa. 
 
Isityebi sithenge indlukazi ngaselwandle eThekwini. 

(1) 
 
(1) 
 
(1) 

 
4.3 Funda ezi zivakalisi zikuKHOLAM A uzitshatise nezaci ezichanekileyo 

kuKHOLAM B. 
  

 
 KHOLAM A KHOLAM B   
 4.3.1  

 
 
 
 
4.3.2 
 
 
 
 
4.3.3 

USiphokazi uhamba 
ngokuzidla kuba 
udlalela iqela lokuqala 
esikolweni sakhe. 
 
Laa mntu andimthandi 
kuba usoloko 
engathethi nyaniso 
ngam. 
 
Bendingathandi 
ukuhlala ndodwa 
ekhaya. Bendisoloko 
ndicinga ngeziporho. 

A

B

C

D

E

Ukuba yinyoka 
 
 
Ukucela amehlo 
 
 
Ukuba namehlo ekati 
 
 
Ukuba nentaka 
 
 
Ukuba nesibindi 

  
 
 
 
 
 
 
 
 
 
 
 
 
(3) 

4.4 Dibanisa izivakalisi ezibini ezingezantsi ngokusebenzisa izihlanganisi 

ezifanelekileyo. Khetha isihlanganisi esifanelekileyo kwibhokisi engezantsi 
ubhale isivakalisi. 

  

 
 4.4.1 

 
4.4.2 
 
 
4.4.3 

Abafundi bam baza kufunda le ncwadi. Bayayiqonda.  
 
Bafuna ukubukela umdlalo wesoka esitediyam. Abanamali 
yokuthenga amatikiti.  
 
Umhlobo wam uthanda ukuthetha nabantu. Abantu abasithethayo 
isiXhosa. 

(1) 
 
 
(1) 
 
 
(1) 

 
4.5 Jonga kule tshathi uphendule imibuzo malunga nokusela utywala kakhulu 

kwabantwana ezikolweni.  

Ukusela utywala kakhulu  (ulwimi / is ini)

inkwenkwe

intombi

 

 
 4.5.1 YINYANISO okanye BUBUXOKI? Amantombazana asela kakhulu 

kunamakhwenkwe.   
 
(1) 

 
 4.5.2 

 
Mangaphi amakhwenkwe athetha isiAfrikansi nesiNgesi asela 
utywala? Bhala ipesenti (%).   

 
(1) 

 
 4.5.3 Olona lwimi lusela kakhulu luluphi? (1) 
 
 4.5.4 YINYANISO okanye BUBUXOKI. Amakhwenkwe athetha 

isiAfrikansi kuphela namantombazana esiNgesi ayafana 
(ayalingana) ngobuninzi.  

 
 
(1) 

 
 

kodwa; kuba; de; okanye; ukuze; ngakumbi; xa 



IsiXhosa Ulwimi LwesiBini Olongezelelweyo (SAL)/P1 14 DBE/Februwari – Matshi 2011 
 NSC (Gauteng)                                 

Akuvumelekanga ukufotokopa eli phepha   Tyhila iphepha 

 
 
 4.5.5 

 
4.5.6 

Mangaphi amantombazana esiXhosa aselayo? Bhala ipesenti.  
 
Uyavumelana nento yokuba abantwana basele utywala 
esikolweni? Xhasa impendulo yakho. 

(1) 
 
 
(2) 

 
4.6 Yakha isibizo ngokusebenzisa ezi zenzi zilandelayo.   
 
 Umzekelo: 

Impendulo: 
-tya 
isitya/izitya/ukutya  

 

 
 4.6.1 

 
4.6.2 
 
4.6.3 

-dinga 
 
-nceda 
 
-thetha 

(1) 
 
(1) 
 
(1) 

 
4.7 Funda esi sicatshulwa uze ulungise ulwimi olungamkelekanga kumagama 

akrwelelwe umgca ngaphantsi (4.7.1 – 4.7.5). Bhala amagama amaHLANU 
kuphela.  

  

 
 Izolo kufike inkwenkhwe (4.7.1) entsha esikolweni zethu (4.7.2). Lo mfo omde 

(4.7.3) kwaye uthanda ukuwudlala (4.7.4) imidlalo. Amantombazana acinga 
ukuba mhle kwaye onke bafuna (4.7.5) ukuthetha naye. 

 
 
(5) 

 
4.8 Jonga kule mifanekiso uxele ukuba aba bantu baziva njani. Bhala unobumba 

kuphela. 
  

  

 
 
 
 

 
 
 
 
 
 
 
 
 
 
 
 
 
 
(3) 

  
 

AMANQAKU ECANDELO C:

 [30] 
 
60 

 

A: uyagodola; B: unxaniwe;  
C: uvuthwe ngumsindo; D: ulambile 

ICANDELO D:  UNCWADI 
 

  

IMBADU:  GB Sinxo 
 
Imiyalelo   
 
• 
• 
• 

Khetha ibalana eliNYE kuphela uphendule imibuzo yeli bali ulikhethileyo. 
Ukuba ukhetha uMhla sancama uze uphendule UMBUZO 5.  
Ukuba ukhetha uKugula othandayo uze uphendule UMBUZO 6. 

  

 
UMBUZO 5   
 
Funda esi sicatshulwa silandelayo ngenyameko uze uphendule imibuzo elandelayo 
ngesiXhosa. Bhala izivakalisi ezizeleyo. 

  

 
MHLA SANCAMA  
 
Wayengesiso isiswelikazi esilambayo kuba indoda yakhe, yayisebenza, 
ekwanoonyana abamsebenzelayo. Kodwa noko kwakunjalo, wayequqa kuthi 
nakathathu ngemini, ecela yonke into ephantsi kwelanga. Elalini apho 
kwakungasatshiwo ukuthiwa nguNovenkile.  Kwakuse kusithiwa nguNomacuntsu. Elo 
gama wayelinikelwe eso simo sokufika emzini athi nokuba na into ayikho 
makayicuntsulelwe, ulubone ke olo gqajolokazi luphethe loo macuntsu luyithunga ilali 
leyo. 
 
Loo mini ke singe siyaphumla nje, kwala ngenjika-langa, yafika intwana yakhe 
uMabhaso ize kucela ipepile. Lithe lingekatshoni yafika enye intwazana yakhe 
uNomakula ize kucela isibane. Lo mfazi wayevuka ngonyezi ayithunge yonke ilali kude 
kube lucolothi ehamba ecela.  Ngaloo mini ndibuye emsebenzini umfazi elele egula. 
Ndithe ndakumjongisisa, tyhini, umntu nasenyameni apha uwuthile. ... ''Mfazi 
masithathe iiponti zibe lishumi siye evenkileni sithenge yonke into awakha wayicela 
kuthi uNomacuntsu''. 

  

 
5.1 Ngoobani amagama  abantwana  bakaNovenkile . Nika  babe baBINI.  (2) 
 
5.2 Dwelisa izinto ezazicelwa nguNovenkile emizini yabantu zibe NTATHU.  (3) 
 
5.3 Phendula ngokuthi EWE okanye HAYI:    
 
 5.3.1 UNovenkile wayevuka ngocolothi athunge ilali. (1) 
 
 5.3.2 UNovenkile wathiywa igama elithi nguNomacuntsu. (1) 
 
5.4 Ingaba  uNovenkile  lo  wayehlupheka  ngenene? Xhasa impendulo yakho.  (2) 
 
5.5 Ucinga ukuba yintoni eyayibangela ukuba uNovenkile lo acele kangaka?  

Nika izizathu eziBINI kuphela. 
  

(2) 
 
5.6 UNosekeni nendoda yakhe benza ntoni ukuzikhusela ekucelweni 

nguNovenkile? 
  

(2) 

5.7 Ingaba le ntetho yinyani okanye bubuxoki?  

 
''UNosekeni nendoda yakhe bebengengobantu bavimbayo''. Xhasa impendulo 
yakho. 

  
 
 
(2) 

 
5.8 Lithetha ukuthini igama elinomgca ngaphantsi kwisicatshulwa?  (2) 
 
5.9 Ingaba uNosekeni lo wayeguliswa yintoni?  Khetha impendulo eyiyo kwezi 

zilandelayo: 
  

 
 A Kukonqena umsebenzi.  
 

 B Kukubuya komyeni ebusuku.  
 

 C Kukucela kukaNovenkile. (1) 
 
5.10 Ngokolwimi lwale mihla iiponti ezimbini yimalini?  (2) 
  [20] 
 

OKANYE   

UMBUZO 6   
 
Funda esi sicatshulwa silandelayo ngenyameko uze uphendule imibuzo elandelayo 
ngesiXhosa. Bhala izivakalisi ezizeleyo. 

  

 
KUGULA OTHANDAYO 
 
Kodwa noko sasisesemva sinjalo loo nto ayizange imnqande uSoligoso Mpayipheli 
ukuba angazicingeli. USoligoso wayenganele kuba netwebe-twebe nje kuphela, kodwa 
wayengoyena mntu ugqithisileyo ukuthanda izinto eziphakamileyo. Wayenxiba 
iimpahla ezimabala-bala, iikawusi ezikubiza ukude, kwanamaqhina anjalo, atsho ke 
umf`omkhulu ngeebleyiza ezingqoqo nangaphezu kwamaqwarhashe. 
 
UMdedlana lo wayelixhwele eloyikwa kunene, sazala luloyiko olukhulu sonke. Emva 
kwalo mhla, uSoligoso wabaleli igeza, wayinto apha ehamba idengile, ingakwazi 
nokuthetha, ingeva nangeendlebe. Sasibangathetha naye, angakhe atsho 
ukuphendula, kubonakala kanye ukuba uphelelwe ziingqondo.  Lalingekho icebo xa  
kunje. Makachithe neyokugqibela ipenana anayo, aye kweyona nkunzi yegqirha 
anokuthi ayifumane. 
 
''Utshaba olu lukuthumela ngesilwanyana, mfondini! Sonke sasihleli esikolweni sethu 
kwanga sibona umshologu.'' 
 
Kanti nguSoligoso, uhamba ngeenyawo zakhe zombini! Kwakudaleke umahluko 
ongummangaliso kuye. Ubuso bakhe babukhazimla yimpilo nochwayito.  ''Soligoso! 
Soligoso! Nceda usityele, mfondini, yintoni le ikwenza imincili engaka?'' ''Jongani 
apha!'' watsho ekugqibeleni urheme, ''ugqirha uthe nam mandijonge ngezipetekile. 
Ukususela namhlanje nam ndiza kuxela izifundiswa, ndijonge ngeendleko.'' 

  

 
6.1 Zeziphi izinto eziNTATHU ezikhankanywe kwesi sicatshulwa ezibonisa ukuba 

uSoligoso lo wayezicingela? 
  

(3) 
 
6.2 Igama elithi ''unetwebe – twebe'' lithetha ukuthini? Khetha impendulo eyiyo  

kwezi zilandelayo: 
  

 
 A Wayenamaqhinga  
 

 B Wayethanda ukuthetha  
 

 C Wayethanda ukulwa (1) 
 
6.1.3 UMdedlana wayesebenza msebenzi mni?  (1) 
 
6.1.4 Bonisa izinto eziNTATHU ezibonisa ukuba uSoligoso lo wayemoyika 

uMdedlana? 
  

(3) 

6.5 USoligoso ngepenana awayenayo waya egqirheni. Sasiyintoni isizathu 

sokwenza oku? 
  

(2) 
 
6.6 Yinyani okanye bubuxoki intetho yegqirha xa lisithi: ''Utshaba lwakho 

lukuthumela ngesilwanyana''? 
  

(1) 
 
6.7 Ngokubona kukaSoligoso ziziphi izilwanyana ezithunyelwa lutshaba lwakhe? 

Nika zibe MBINI. 
  

(2) 
 
6.8 Kwesi sicatshulwa chonga izinto zibe NTATHU ezibonisa ukuba uSoligoso 

waba ligeza emva kokubuya egqirheni. 
  

(3) 
 
6.9 Phendula ngokuthi EWE okanye HAYI. ''Bakuba bebone imfene ooSoligosa 

boyika babaleka. 
  

(1) 
 
6.10 Chaza unobangela wokonwaba kukaSoligoso xa ebuyela kubahlobo bakhe 

emva kokungabonakali ixesha elide? 
  

(2) 
 
6.11 Ingaba isihloko esithi ''Kugula othandayo'' siyahambelana nomxholo weli bali?  

Phendula ngokuthi HAYI okanye EWE. 
  

(1) 
  [20] 
 
 AMANQAKU ECANDELO D:

AMANQAKU EWONKE:
 20 

120 
 


